
നക്ഷത്ര ചിഹ്നം ഇല്ലാത്ത ചോദ്യം നം. 746 10-02-2025 - ൽ മറുപടിയ്ക്

നവകേരളീയം കുടിശ്ശിക നിവാരണം

ചോദ്യം ഉത്തരം

ശ്രീ. എം.വിജിന്‍
ശ്രീ. വി.എൻ വാസവൻ

(തുറമുഖ - സഹകരണ - ദേവസ്വം വകുപ്പ് മന്ത്രി)

(എ) സഹകരണ ബാങ്കുകളിലെ വായ്പ കുടിശ്ശിക
ഒറ്റത്തവണ തീര്‍പ്പാക്കുന്നതിനായി നവകേരളീയം
കുടിശ്ശിക നിവാരണത്തിന് സര്‍ക്കാര്‍ നടപടി
സ്വീകരിച്ചിട്ടുണ്ടാേ; എങ്കില്‍ പ്രസ്തുത പദ്ധതിയുടെ
വിശദാംശം ലഭ്യമാക്കാമാേ?

(എ) വിവിധ കാരണങ്ങളാൽ വായ്പ തിരിച്ചടയ്ക്കാൻ

കഴിയാതെ വന്ന വായ്പക്കാർക്ക് ആശ്വാസമാവുക

എന്ന ലക്ഷ്യത്തോടുകൂടി “ നവകേരളീയം കുടിശ്ശിക
നിവാരണം - ഒറ്റത്തവണ തീർപ്പാക്കൽ പദ്ധതി” 2025
ജനുവരി 2 മുതൽ നടപ്പിലാക്കി വരുന്നു. നിലവിൽ
പദ്ധതിയുടെ കാലാവധി 28.02.2025 വരെയാണ്
തീരുമാനിച്ചിട്ടുള്ളത്. സഹകരണ സംഘം രജിസ്ട്രാറുടെ
ഭരണ നിയന്ത്രണത്തിലുള്ളതും വായ്പ നൽകുന്നതുമായ
എല്ലാ പ്രാഥമിക സഹകരണ സംഘങ്ങൾക്കും/
സഹകരണ ബാങ്കുകൾക്കും ഈ പദ്ധതി

ബാധകമായിരിക്കും.

ടി പദ്ധതിയിലൂടെ വായ്പക്കാർക്ക് പിഴപ്പലിശ

പൂർണ്ണമായി ഒഴിവാക്കിയും പലിശയിൽ

വ്യവസ്ഥകൾക്ക് വിധേയമായി പരമാവധി 50% വരെ
ഇളവ് നൽകിയും അർഹരായവർക്ക് മാനദണ്ഡങ്ങൾ

പാലിച്ച് മുതലിൽ ഇളവ് നൽകിയും വായ്പ കണക്ക്
അവസാനിപ്പിച്ച് വരുന്നു. കൂടാതെ, ക്യാൻസർ

ബാധിതർ, കിഡ്നി സംബന്ധമായ രോഗം മൂലം
ഡയാലിസിസിന് വിധേയരായവർ, ഗുരുതരമായ

ഹൃദയ സംബന്ധ ശസ്ത്രക്രിയയ്ക്ക് വിധേയരായവർ,
പക്ഷാഘാതം മൂലമോ അപകടം മൂലമോ ശരീരം
തളർന്ന് കിടപ്പിലായവർ, എച്ച്.ഐ.വി ബാധിച്ചവർ,
ലിവർ സിറോസിസ് ബാധിച്ചവർ, ചികിത്സിച്ച് മാറ്റാൻ
കഴിയാത്ത മാനസിക രോഗം, ക്ഷയരോഗം എന്നിവ
ബാധിച്ചവർ, ടി രോഗങ്ങൾ ബാധിച്ചവരുടെ

കുടുംബാംഗങ്ങളായിട്ടുള്ളവർ (കുടുംബം എന്നാൽ ഭാര്യ,
ഭർത്താവ്, മക്കൾ, അച്ഛൻ, അമ്മ) അവരുടെ ചികിത്സ
വായ്പക്കാരന്റെ സംരക്ഷണത്തിൽ ആയിരിക്കുന്നവർ,
മാതാപിതാക്കൾ മരണപ്പെട്ട ശേഷം മാതാപിതാക്കൾ
എടുത്ത വായ്പ തങ്ങളുടെ ബാധ്യതയായി

നിലനിൽക്കുന്ന മക്കൾ തുടങ്ങിയവരുടെ വായ്പകൾ

ഓരോ വായ്പക്കാരന്റേയും സ്ഥിതി കണക്കിലെടുത്ത്

പലിശയില്‍ അധിക ഇളവു നല്‍കുന്നുണ്ട്.

സെക്ഷൻ ഓഫീസർ

